
«Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» 
ՀՀ կառավարության որոշման նախագծի

	ՀՀ ֆինանսների նախարարություն
	20.07.2023թ.

	
	№ 01/34-1/14332-2023

	  Հաշվի առնելով ներկայումս պաշտպանության ոլորտում առկա մարտահրավերները և առաջիկա ամիսներին պաշտպանության ոլորտի կարիքների բավարարման նպատակով ՀՀ պետական բյուջեից զգալի լրացուցիչ հատկացումների տրամադրման անհրաժեշտությունը, ինչպես նաև առկա ֆինանսական սահմանափակումները առաջարկում ենք Նախարարության ընթացիկ գործունեության արդյունքում ձևավորված տնտեսումներն ուղղել վերոհիշյալ լրացուցիչ հատկացումների գծով կարիքների ֆինանսավորմանը և այս հարցին անդրադառնալ 2024 թվականի բյուջեում ծախսը պլանավորման դեպքում:

	Չի ընդունվել՝ 
քանի որ, ըստ «Զինվորական ծառայության և զինծառայողի կարգավիճակի մասին» ՀՀ օրենքի 64-րդ հոդվածի զինծառայողները, ինչպես նաև նրանց ընտանիքի անդամները ՀՀ պետական բյուջեի միջոցների հաշվին ապահովվում են որակյալ բժշկական օգնությամբ՝ համապատասխան գերատեսչական ռազմաբժշկական հաստատություններում: 
Ըստ «Պետության կողմից երաշխավորված անվճար և արտոնյալ պայմաններով բժշկական օգնությունն ու սպասարկման մասին» որոշման Պետության կողմից երաշխավորված անվճար և արտոնյալ պայմաններով բժշկական օգնությունն ու սպասարկումն իրականացվում է ամենամյա առողջապահական պետական նպատակային ծրագրերին համապատասխան` Հայաստանի Հանրապետության պետական բյուջեի միջոցների հաշվին: Պետության կողմից երաշխավորված անվճար և արտոնյալ պայմաններով բժշկական օգնությունն ու սպասարկումը կարող են կազմակերպվել`
1) բժշկական կազմակերպությունների հետ պայմանագրերի կնքման միջոցով: Հայաստանի Հանրապետության պաշտպանության նախարարության ռազմաբժշկական հաստատությունների կողմից մատուցված՝ պետության կողմից երաշխավորված անվճար և արտոնյալ պայմաններով բժշկական օգնության ու սպասարկման ծառայությունները կազմակերպվում են Հայաստանի Հանրապետության առողջապահության նախարարի և Հայաստանի Հանրապետության պաշտպանության նախարարի համատեղ հրամանի ու վարչական ակտի հիման վրա:
2) ապահովագրության պայմանագրերի ձեռքբերման միջոցով, որի շրջանակներում բժշկական օգնության ու սպասարկման կազմակերպման և ֆինանսավորման կարգը հաստատում է Հայաստանի Հանրապետության կառավարությունը: 
Մինչդեռ օտարերկրյա պետություններ գործուղված զինծառայողները և նրանց ընտանիքի անդամները զրկված են պետության կողմից երաշխավորված անվճար և արտոնյալ պայմաններով բժշկական ծառայությունների ստացման հնարավորությունից:
Անհրաժեշտ ենք համարում զինծառայողներին օր առաջ ապահովել օրենքով վերապահված արտոնություններով:



